
LOG 

um bráðabirgðatekjuöflun ríkissjóðs. 

Vér Christian hinn Tíundi, af guðs náð konungur Íslands og Danmerkur, 

Vinda og Gauta, hertogi í Slésvík, Holtsetalandi, Stórmæri, Þéttmerski, 

Láenborg og Aldinborg, 

Gjörum kunnugt: Alþingi hefir fallizt á lög þessi og Vér staðfest þau 

með samþykki Voru: 

1. gr. 

Til þess að greiða með sérstök framlög úr ríkissjóði til atvinnuveganna, 

verklegra framkvæmda, nýbýlamyndunar og alþýðutrvgginga er ríkisstjórninni 

heimilt að afla tekna á þann hátt, er greinir hér á eftir. 

2. gr. 

Með því að leggja á tekjuskatt á árinu 1936 eftir þeim skattstiga, sem 
hér fer á eftir, í stað þess skattstiga, sem greinir í 6. gr. laga nr. 6 9. jan. 1935, 

um tekjuskatt og eignarskatt, og þess viðauka, sem heimilaður er í 1. gr. laga 

nr. 82 26. april 1935: 

Af 1000- 2000 kr. skattskyldum tekjum greiðast 10 kr. af 1000 kr. og 2% af fg. 

— 2000 3000 — —- — —  80— - 2000 5 
— 3000- 4000 -— — — 80 — 3000 75 — — 
— 4000- 5000 — — — — 155 — 4000 -10- -— 
— 5000- 6000 — — —  — 055— - 5000 150 — 
— 6000- 7000 — — — 405 — - 6000 -20—-— 
— 7000 8000 — — — 605 — - 7000. 30 
— 8000 9000 — — — — 905— - 8000 — 81 
— 9000-10000 — — — — 1215— — 9000 -31,g- - — 
— 10000-11000 — — — — 1530 — — 10000— -32— - — 
— 11000-12000 — — — GG 1850— - 1100 33 
— 12000-13000 — — — — 2180 — — 12000— 340  — 
— 13000-14000 — —. — — 2590 — - 13000— -35— - — 
— 14000-15000 — — — — 2870 — — 14000— -36— - — 
— 15000-16000 — — HE - 3230 — — 15000 — 87 — 
— 16000-18000 — — — — 3600 — — 16000— -383— - — 
— 18000-20000 — — — — 4360 — — 18000-— -39— - — 
— 20000-22000 — — — — 5140— - 20000— -40— — —- 
— 22000-24000 — —- — 5940 — — 29000— -41 
— 94000-26000 — — — — 6760 — — 24000— 420 — 
— 26000-28000 — — — — 7600 — — 26000-— -42 - — 
— 28000 og þar yfir — —- — 8460 — — 28000 — 44 — —

Af skattskyldum tekjum Þeirra félaga, er um ræðir í 3. gr. b-lið laga nr. 6 

9. janúar 1935, greiðist 10%, ef skattskyldar tekjur þeirra nema 7000 kr. eða 
þar yfir. 

Sá skattauki, sem lagður kann að verða á 6000 króna skattskyldar tekjur 

eða þar yfir samkvæmt þessum lögum, skiptist í tvo jafna hluta, og skal öðr- 
um hlutanum varið til þeirra framkvæmda, sem taldar eru í Í. gr., en hinn 

hlutinn skal renna til bæjar- eða syslusjóðs kaupstaðar þess eða þeirrar sýslu, 

þar sem skatturinn er á lagður. 

3. gr. 
Með því að innheimta á árinu 1936 gjald til rikissjóðs af vörum 

þeim, sem fluttar eru hingað til lands og ekki eru undanþegnar því í þessum lög- 

um. Gjaldið skal greiða af Innkaupsverði varanna, kominna um borð í skip, sem 

flytja á vörurnar hingað tl lands. Skal hlutaðeigandi lögreglustjóri, í Reykjavik 

tollstjóri, stimpla á þann hátt, er ræðir um í lögum nr. 75 27. Júní 1921, innkaups- 
reikninga yfir vörurnar með þeim hundraðshlutum í gjald af innkaupsverðinu, 

sem hér greinir: 

1. Með 2% stimplast reikningar yfir allar aðrar vörur en þær, sem tilgreindar 

eru í 2., 3. og 4. tölulið hér á eftir, eða eru sérstaklega undanþegnar samkv. 

næstsíðustu málser. þessarar greinar. 

2. Með 5% stinplast reikningar yfir eftirtaldar vörur: Bifhjól, blákka, borð- 

búnaður, annar en sá, er fellur undir 4. töluð þessarar greinar. Bursta- 

vörur, búsáhöld allskonar, eldhúsáhöld allskonar, fólksflutningsbifreiðar, 

fægiefni allskonar, glervarningur, greiður, hreinlætisvörur allskonar, hús- 

sögn og húsgagnahlutar, kaffi, lásar, skrár, lamir og tilheyrandi, leirvarning- 

ur, postulínsvarningur, ræstiduft, sápa allskonar, sápuduft og spænir. 

Smávarningur úr alpakka, aluminíum, beikalit, beini, blyi, eir, hvitmálmi, 

járni, lálúni, málmblendingi, steintegundum, tini og tré. Speglar, stívelsi, 

straubretti, síraujárn, sykur, tauklemmur, taurullur, tausnúrur, tauvind- 

ur, vogir og tilheyrandi, þvottabretti og þvottaefni allskonar. 

3. Með 10% stimplast reikningar yfir eftirtaldar vörur: Fatnaður allskonar, 

band, garn, kakaó, kryddvörur, sagó, skófatnaður annar en gúmmiskó- 

fatnaður. Sýróp, te, vefnaðarvörur og vefnaður allskonar. Þó er vefnaður 

og fatnaður, sem tilgreindur er í viðskiptasamningi við Breta, undanþeg- 

inn þessum lið, svo lengi sem sá samningur er í gildi. 

4. Með 25% slimplast reikningar yfir eftirtaldar vörur: Ávaxtamauk, ávaxta- 

sulta, ávextir niðursoðnir, ávextir nýir, ávextir þurrkaðir, brjóstsykur, græn- 

meli niðursoðið, grænmeti nýtt, grænmeti þurrkað, gullvarningur, gull og 

silfur óunnið, hljóðfæri og músikvörur, konfekt, leðurvörur, platinuvarn- 

ingur, silfurvarningur, snyrtivörur, súkkulaði, úr og klukkur, vörur úr gull, 

silfur- og platínu-pletti. 
Undanþegnar gjaldi eru vörur þær, er nú skal greina: Áburðarefni, akkeri 

og akkerisfestar, baðlyf, björgunartæki, blýsökkur, blöð, bækur, tímarit, drátt- 

artaugar fyrir plóga og herfi, endursendar íslenzkar afurðir, endursendar 

tómar umbúðir, fiskábreiður, fiskilinur, fiskinet, fiskmottur, fiskpressur, 

forardælur, frystivélar, fræ og trjáplöntur, girðingarefni, grastó, hafra- 

grjón, hafrar, notaðir heimilismunir manna, er flytja vistferlum til lands- 

ins og hafa verið minnst eitt ár búsettir erlendis, heyvinnsluvélar, hrifur, 
hrífutindaefni, hrísgrjón, húðir saltaðar, kjöttunnur og efni í þær, kjötum- 

búðir, kol, landbúnaðarvélar, ljáir og blöð, lóðarbelgir, lóðartaumar, lóðar- 

teinar, lóðarönglar, lysistunnur og efni í þær, manilla, mjaltavélar, mótor- 

vélar, netagarn, netakork, netakúlur, notaðir munir, sem sendir hafa verið til 

aðgerðar, olíulampar og tilheyrandi, plógar og herfi, prjónavélar, rúgmijöl, 
rúgur, sáðvélar, salt, saumavélar, síldarkrydd, síldartunnur og efni í þær, 

skóflur og landbúnaðarverkfæri allskonar, sláttuvélar, smávarningur á og til 

fata, svo sem tölur, krókapör, smellur, spennur, leggingar, tvinni, snúrur og 

teygjubönd, smjörpappir, steinolia, umbúðastrigi, venjulegur farangur farþega, 

varahlutir til mótorvéla, veiðarfæri og efni í þau, vélaolíur í tunnum og brús- 
um, vVörpugarn, vörpuhlerar, vörpujárn og vörpur. Ennfremur eru undanþegn- 

ar viðskiptagjaldi vörur þær, sem tilgreindar eru í auglýsingu um viðskipta- 
samkomulag milli Íslands og sameinaða konungsríkisins Stórabretlands og 

Norður-Írlands, nr. 106 29. júní 1933, þó ekki lengur en sá samningur er í gildi. 
Sömuleiðis eru undanþegnar gjaldinu vélar, tæki og efni vegna virkjunar Sogs- 

ins, samkv. lánssamningi, gerðum í Stockholm 8. desember 1934, svo og tæki 

og efni vegna rafveitu á Siglufirði, samkv. þegar gerðum sérleyfissamningi. 
Heimilt er fjármálaráðherra að undanþiggja gjaldi samkv. lögum þessum 

vélar og áhöld allskonar til nýs atvinnurekstrar og nýrra rafstöðva, sjóklæði, 

verkamannaföt og efnivörur í þau. Ennfremur er fjármálaráðherra heimilt að 

undanþiggja gjaldinu nytt og þurrkað grænmeti og nýja og burrkaða ávexti. 

Verði ágreiningur um flokkunina, fellir fjármálaráðherra um það fullnaðar- 

úrskurð. 

4. gr. 
Með þvi að innheimta á árinu 1936 8 aura innflutningsgjald af hverjum 

lítra af benzini, í stað þess innflutningsejalds, sem ákveðið er í a-lið 1. gr. laga 

nr. 84 6. júlí 1932. 
Nefnt 8 aura gjald skal einnig greiða af öllum benzinbirgðum, sem til eru 

í landinu þegar lög þessi öðlast gildi; þó skulu sjaldfrjálsir 300 lítrar hjá hverj- 

um eiganda. Sé við gildistöku laganna þegar greitt af birgðum 4 aura gjald 

það, sem ákveðið er í a-lið 1. gr. laga nr. 84 6. júlí 1932, greiðist 4 aura gjald af 
birgðunum til viðbótar. Gjaldið skal greiða hvort heldur benzinið er í vörzlum 

eiganda sjálfs eða ekki. Sérhver sá, er á eða hefir umráð yfir 300 litrum af 
benzini eða meira þann dag, er lög þessi ganga í gildi, skal skyldur að tilkynna 

það innheimtumanni innan 10 daga. Skal hann skyldur til að aðstoða við að 

kanna birgðir hans og mæla, ef til kemur. Innheimtumaður setur krafizt upp- 

lýsinga hjá benzininnflytjendum og benzinsölum um sölu samkvæmt verzlunar- 
bókum til viðskiptamanna áður en lög þessi ganga í gildi.

Þeim tekjuauka, sem leiða kann af framangreindri hækkun innflutnings- 128 

gjaldsins af benzini, skal varið til að greiða kostnað við lagningu akvega og 31. des. 
malbikun þjóðvega svo sem hér greinir: 

1. Til Suðurlandsbrautar ................ 0... allt að 70000 kr. 

2. Til malbikunar á veginum frá Reykjavík að Elliðaám -—- — 50000 — 

3. Til Hafnarfjarðarvegar ............0..0.0 00... — — 50000 — 

4. Til Holtavörðuheiðarvegar ...........0...0.0..... a....0.— — 40000 — 

5. Til Austfjarðavegar ..............0.. 0. — -— 20000 — 
6. Til Geysisvegar frá Múla ..............0.. 0000... — — 20000 — 

Það, sem ofangreindur tekjuauki kann að fara fram úr 250000 krónum, legg- 
ist í sérstakan sjóð, er verði ráðstafað til lagningar Suðurlandsbrautar á árinu 

1937. 

Endurgreiða skal innflutningsgjald af benzíni, sem umfram er Á aura á lítra 

og notað er við akstur á efni til virkjunar Sogsins, eftir reglum, er fjármála- 

ráðherra setur. 

Að öðru leyti gilda ákvæði laga nr. 84 6. júlí 1932 um innheimtu og endur- 

greiðslu innflutningsgjalds af benzini samkvæmt þessum lögum. 

5. gr. 
Lög þessi raska að engu leyti gildandi lögum um verðtoll. Ákvæðin um 

sýning innkaupsreikninga í 1. gr. laga nr.5 3. apríl 1928, svo og ákvæðin í gild- 
andi reglugerð um verðtoll og ákvæði 415. gr. laga nr. 54 15. júní 1926 og 

4. gr. laga nr. 11 2. júní 1933 skulu gilda, eftir því sem við á, um gjald samkv. 
1. gr. þessara laga. 

Sérstök skilagrein skal gerð fyrir þessu gjaldi. Fjármálaráðherra getur með 

reglugerð sett nánari fyrirmæli um greiðslu gjaldsins af vörum, sem sendar eru 

til landsins í pósti, og um annað, er snertir framkvæmd laganna, og má í reglu- 

gerðinni ákveða sektir fyrir brot á henni. 

6. gr. 

Lög þessi öðlast gildi 1. janúar 1936. 

æftir þessu eiga allir hlutaðeisendur sér að hegða. 

Gjört á Amalíuborg, 31. desember 1935, 

Undir Vor konunglega hönd og innsigli. 

Christian R. 
(L. 8.) 

Eysteinn Jónsson.


